
TESTI ADOTTATI 
 

P8_TA(2015)0143 

Kwittanza 2013: L-Awtorità Ewropea dwar is-Sigurtà fl-Ikel (EFSA)  

1. Deċiżjoni tal-Parlament Ewropew tad-29 ta' April 2015 dwar il-kwittanza għall-

implimentazzjoni tal-baġit tal-Awtorità Ewropea dwar is-Sigurtà fl-Ikel għas-sena 

finanzjarja 2013 (2014/2108(DEC)) 

 

Il-Parlament Ewropew, 

– wara li kkunsidra l-kontijiet annwali finali tal-Awtorità Ewropea dwar is-Sigurtà fl-Ikel 

għas-sena finanzjarja 2013, 

– wara li kkunsidra r-rapport tal-Qorti tal-Awdituri dwar il-kontijiet annwali tal-Awtorità 

Ewropea dwar is-Sigurtà fl-Ikel għas-sena finanzjarja 2013, flimkien mat-tweġibiet tal-

Awtorità1, 

– wara li kkunsidra d-dikjarazzjoni ta' assigurazzjoni2 dwar l-affidabbiltà tal-kontijiet u l-

legalità u r-regolarità tat-tranżazzjonijiet ta' bażi, ipprovduta mill-Qorti tal-Awdituri 

għas-sena finanzjarja 2013 skont l-Artikolu 287 tat-Trattat dwar il-Funzjonament tal-

Unjoni Ewropea, 

– wara li kkunsidra r-rakkomandazzjoni tal-Kunsill tas-17 ta' Frar 2015 dwar il-kwittanza 

li għandha tingħata lill-Awtorità għall-implimentazzjoni tal-baġit għas-sena 

finanzjarja 2013 (05304/2015 – C8–0054/2015), 

– wara li kkunsidra l-Artikolu 319 tat-Trattat dwar il-Funzjonament tal-Unjoni Ewropea, 

– wara li kkunsidra r-Regolament tal-Kunsill (KE, Euratom) Nru 1605/2002 tal-

25 ta' Ġunju 2002 rigward ir-Regolament Finanzjarju applikabbli għall-baġit ġenerali 

tal-Komunitajiet Ewropej3, 

– wara li kkunsidra r-Regolament (UE, Euratom) Nru 966/2012 tal-Parlament Ewropew u 

tal-Kunsill tal-25 ta' Ottubru 2012 dwar ir-regoli finanzjarji applikabbli għall-baġit 

ġenerali tal-Unjoni u li jħassar ir-Regolament tal-Kunsill (KE, Euratom) 

                                                 
1  ĠU C 442, 10.12.2014, p. 160. 
2  ĠU C 442, 10.12.2014, p. 160. 
3  ĠU L 248, 16.09.2002, p. 1. 



 

 

Nru 1605/20021, u b'mod partikolari l-Artikolu 208 tiegħu, 

– wara li kkunsidra r-Regolament tal-Parlament Ewropew u tal-Kunsill (KE) 

Nru 178/2002 tat-28 ta' Jannar 2002 li jistabbilixxi l-prinċipji ġenerali u l-ħtiġijiet tal-

liġi dwar l-ikel, li jistabbilixxi l-Awtorità Ewropea dwar is-Sigurtà fl-Ikel u jistabbilixxi 

l-proċeduri fi kwistjonijiet ta' sigurtà tal-ikel2, u b'mod partikolari l-Artikolu 44 tiegħu, 

– wara li kkunsidra r-Regolament tal-Kummissjoni (KE, Euratom) Nru 2343/2002 tad-

19 ta' Novembru 2002 dwar ir-Regolament Finanzjarju strutturali għall-entitajiet 

imsemmijin fl-Artikolu 185 tar-Regolament tal-Kunsill (KE, Euratom) Nru 1605/2002 

dwar ir-Regolament Finanzjarju li jgħodd għall-baġit ġenerali tal-Komunitajiet 

Ewropej3, 

– wara li kkunsidra r-Regolament ta' Delega tal-Kummissjoni (UE) Nru 1271/2013 tat-

30 ta' Settembru 2013 dwar Regolament Finanzjarju ta' qafas għall-korpi msemmija fl-

Artikolu 208 tar-Regolament (UE, Euratom) Nru 966/2012 tal-Parlament Ewropew u 

tal-Kunsill4, u b'mod partikolari l-Artikolu 108 tiegħu, 

– wara li kkunsidra l-Artikolu 94 u l-Anness V tar-Regoli ta' Proċedura tiegħu, 

– wara li kkunsidra r-rapport tal-Kumitat għall-Kontroll tal-Baġit u l-opinjoni tal-Kumitat 

għall-Ambjent, is-Saħħa Pubblika u s-Sikurezza tal-Ikel (A8–0097/2015), 

 

1.  Jagħti l-kwittanza lid-Direttur tal-Awtorità Ewropea dwar is-Sigurtà fl-Ikel għall-

implimentazzjoni tal-baġit tal-Awtorità għas-sena finanzjarja 2013; 

2. Jippreżenta l-kummenti tiegħu fir-riżoluzzjoni t'hawn taħt; 

3. Jagħti istruzzjonijiet lill-President tiegħu biex jgħaddi din id-deċiżjoni, kif ukoll ir-

riżoluzzjoni li hi parti integrali minnha, lid-Direttur Eżekuttiv tal-Awtorità Ewropea 

dwar is-Sigurtà fl-Ikel, lill-Kunsill, lill-Kummissjoni u lill-Qorti tal-Awdituri, u biex 

jiżgura li jiġu ppubblikati f'Il-Ġurnal Uffiċjali tal-Unjoni Ewropea (serje L). 

                                                 
1  ĠU L 298, 26.10.2012, p. 1. 
2  ĠU L 31, 01.02.2002, p. 1. 
3  ĠU L 357, 31.12.2002, p. 72. 
4  ĠU L 328, 7.12.2013, p. 42. 



 

 

2. Deċiżjoni tal-Parlament Ewropew tad-29 ta' April 2015 dwar l-għeluq tal-kontijiet 

tal-Awtorità Ewropea dwar is-Sigurtà fl-Ikel għas-sena finanzjarja 2013 

(2014/2108(DEC)) 

Il-Parlament Ewropew, 

– wara li kkunsidra l-kontijiet annwali finali tal-Awtorità Ewropea dwar is-Sigurtà fl-Ikel 

għas-sena finanzjarja 2013, 

– wara li kkunsidra r-rapport tal-Qorti tal-Awdituri dwar il-kontijiet annwali tal-Awtorità 

Ewropea dwar is-Sigurtà fl-Ikel għas-sena finanzjarja 2013, flimkien mat-tweġibiet tal-

Awtorità1, 

– wara li kkunsidra d-dikjarazzjoni ta' assigurazzjoni2 dwar l-affidabbiltà tal-kontijiet u l-

legalità u r-regolarità tat-tranżazzjonijiet ta' bażi, ipprovduta mill-Qorti tal-Awdituri 

għas-sena finanzjarja 2013 skont l-Artikolu 287 tat-Trattat dwar il-Funzjonament tal-

Unjoni Ewropea, 

– wara li kkunsidra r-rakkomandazzjoni tal-Kunsill tas-17 ta' Frar 2015 dwar il-kwittanza 

li għandha tingħata lill-Awtorità għall-implimentazzjoni tal-baġit għas-sena 

finanzjarja 2013 (05304/2015 – C8–0054/2015), 

– wara li kkunsidra l-Artikolu 319 tat-Trattat dwar il-Funzjonament tal-Unjoni Ewropea, 

– wara li kkunsidra r-Regolament tal-Kunsill (KE, Euratom) Nru 1605/2002 tal-

25 ta' Ġunju 2002 rigward ir-Regolament Finanzjarju applikabbli għall-baġit ġenerali 

tal-Komunitajiet Ewropej3, 

– wara li kkunsidra r-Regolament (UE, Euratom) Nru 966/2012 tal-Parlament Ewropew u 

tal-Kunsill tal-25 ta' Ottubru 2012 dwar ir-regoli finanzjarji applikabbli għall-baġit 

ġenerali tal-Unjoni u li jħassar ir-Regolament tal-Kunsill (KE, Euratom) 

Nru 1605/20024, u b'mod partikolari l-Artikolu 208 tiegħu, 

– wara li kkunsidra r-Regolament tal-Parlament Ewropew u tal-Kunsill (KE) 

Nru 178/2002 tat-28 ta' Jannar 2002 li jistabbilixxi l-prinċipji ġenerali u l-ħtiġijiet tal-

liġi dwar l-ikel, li jistabbilixxi l-Awtorità Ewropea dwar is-Sigurtà fl-Ikel u jistabbilixxi 

l-proċeduri fi kwistjonijiet ta' sigurtà tal-ikel5, u b'mod partikolari l-Artikolu 44 tiegħu, 

– wara li kkunsidra r-Regolament tal-Kummissjoni (KE, Euratom) Nru 2343/2002 tad-

19 ta' Novembru 2002 dwar ir-Regolament Finanzjarju strutturali għall-entitajiet 

imsemmijin fl-Artikolu 185 tar-Regolament tal-Kunsill (KE, Euratom) Nru 1605/2002 

dwar ir-Regolament Finanzjarju li jgħodd għall-baġit ġenerali tal-Komunitajiet 

Ewropej6, 

– wara li kkunsidra r-Regolament ta' Delega tal-Kummissjoni (UE) Nru 1271/2013 tat-

                                                 
1  ĠU C 442, 10.12.2014, p. 160. 
2  ĠU C 442, 10.12.2014, p. 160. 
3  ĠU L 248, 16.09.2002, p. 1. 
4  ĠU L 298, 26.10.2012, p. 1. 
5  ĠU L 31, 01.02.2002, p. 1. 
6  ĠU L 357, 31.12.2002, p. 72. 



 

 

30 ta' Settembru 2013 dwar Regolament Finanzjarju ta' qafas għall-korpi msemmija fl-

Artikolu 208 tar-Regolament (UE, Euratom) Nru 966/2012 tal-Parlament Ewropew u 

tal-Kunsill1, u b'mod partikolari l-Artikolu 108 tiegħu, 

– wara li kkunsidra l-Artikolu 94 u l-Anness V tar-Regoli ta' Proċedura tiegħu, 

– wara li kkunsidra r-rapport tal-Kumitat għall-Kontroll tal-Baġit u l-opinjoni tal-Kumitat 

għall-Ambjent, is-Saħħa Pubblika u s-Sikurezza tal-Ikel (A8–0097/2015), 

1. Jikkonstata li l-kontijiet annwali finali tal-Awtorità Ewropea dwar is-Sigurtà fl-Ikel 

huma kif annessi mar-rapport tal-Qorti tal-Awdituri; 

2.  Japprova l-għeluq tal-kontijiet tal-Awtorità Ewropea dwar is-Sigurtà fl-Ikel għas-sena 

finanzjarja 2013; 

3. Jagħti istruzzjonijiet lill-President tiegħu biex jgħaddi din id-deċiżjoni lid-Direttur 

Eżekuttiv tal-Awtorità Ewropea dwar is-Sigurtà fl-Ikel, lill-Kunsill, lill-Kummissjoni u 

lill-Qorti tal-Awdituri, u biex jiżgura li tiġi ppubblikata f'Il-Ġurnal Uffiċjali tal-Unjoni 

Ewropea (serje L). 

                                                 
1  ĠU L 328, 7.12.2013, p. 42. 



 

 

3. Riżoluzzjoni tal-Parlament Ewropew tad-29 ta' April 2015 li tinkludi l-kummenti li 

jagħmlu parti integrali mid-deċiżjoni dwar il-kwittanza għall-implimentazzjoni tal-baġit 

tal-Awtorità Ewropea dwar is-Sigurtà fl-Ikel għas-sena finanzjarja 2013 

(2014/2108(DEC)) 

Il-Parlament Ewropew, 

– wara li kkunsidra d-deċiżjoni tiegħu dwar il-kwittanza għall-implimentazzjoni tal-baġit 

tal-Awtorità Ewropea dwar is-Sigurtà fl-Ikel għas-sena finanzjarja 2013, 

– wara li kkunsidra l-Artikolu 94 u l-Anness V tar-Regoli ta' Proċedura tiegħu, 

– wara li kkunsidra r-rapport tal-Kumitat għall-Kontroll tal-Baġit u l-opinjoni tal-Kumitat 

għall-Ambjent, is-Saħħa Pubblika u s-Sikurezza tal-Ikel (A8–0097/2015), 

A. billi, skont ir-rapporti finanzjarji tagħha, il-baġit finali tal-Awtorità Ewropea dwar is-

Sigurtà fl-Ikel ("l-Awtorità") għas-sena finanzjarja 2013 kien jammonta għal 

EUR 78 051 000, li jirrappreżenta tnaqqis ta' 0,31 % meta mqabbel mal-2012, 

B. billi l-baġit kollu tal-Aġenzija ġej mill-baġit tal-Unjoni, 

C. billi l-Qorti tal-Awdituri ("Qorti"), fir-rapport tagħha dwar il-kontijiet annwali tal-

Awtorità Ewropea dwar is-Sigurtà fl-Ikel għas-sena finanzjarja 2013 ("ir-rapport tal-

Qorti"), stqarret li kisbet assigurazzjonijiet raġonevoli li l-kontijiet annwali tal-Awtorità 

huma affidabbli u li t-tranżazzjonijiet ta' bażi huma legali u regolari, 

Segwitu għall-kwittanza 2012 

1. Jinnota mir-rapport tal-Qorti li fir-rigward tat-tliet kummenti li saru fir-rapport tal-Qorti 

tal-2011 u mmarkati bħala "Għadha għaddejja" fir-rapport 2012 tal-Qorti, ittieħdu 

azzjonijiet korrettivi u issa żewġ kummenti huma mmarkati fir-rapport tal-Qorti bħala 

"Ikkompletata" u wieħed bħala "Mhux applikabbli"; jikkonstata, barra minn hekk, li 

għat-tliet kummenti li saru fir-rapport tal-Qorti tal-2012, ittieħdu azzjonijiet korrettivi u 

kumment wieħed issa huwa mmarkat bħala ''Ikkompletata'', wieħed bħala ''Mhux 

applikabbli'' u wieħed bħala "Għadha għaddejja"; 

2. Jieħu nota, skont l-informazzjoni fornuta mill-Awtorità, li: 

- is-sistemi tal-validazzjoni lokali ġew inkorporati, fejn applikabbli, fil-validazzjoni 

tas-sistemi kontabilistiċi tal-Uffiċjal tal-Kontabilità, flimkien mas-sistemi ċentrali 

tal-kontabilità abbażi tad-dovuti (ABAC) u tas-SAP; 

- il-monitoraġġ tal-livell tal-eżekuzzjoni tal-baġit u tal-livell globali tar-riporti 

kompla jitjieb sabiex ir-riporti jinżammu skont l-objettivi tal-eżekuzzjoni tal-baġit 

għall-attivitajiet operattivi;  

- l-elezzjoni tal-President u tal-Viċi President tal-Bord ta' Ġestjoni għandha ssir 

b'vot sigriet f'Seduta Pubblika b'xandira streaming, kif previst fir-Regoli ta' 

Proċedura tiegħu, adottati f'Ġunju 2013; 

- djalogu perjodiku mal-partijiet interessati tal-Awtorità huwa prattika regolari;  

jinnota l-azzjonijiet meħuda favur it-trasparenza, bħal konsultazzjoni pubblika 

dwar it-trasformazzjoni f'inizjattiva "Open EFSA" jew il-gruppi speċjalisti tal-

EFSA; 



 

 

- ir-rakkomandazzjonijiet tal-konsulent estern qegħdin jiġu implimentatati fl-oqsma 

tal-ġestjoni tad-data, tal-kontinwità tal-attivitajiet u tas-sigurtà tal-IT; jistieden lill-

Awtorità tinforma lill-awtorità ta' kwittanza dwar aktar riżultati fir-rigward tal-

implimentazzjoni tal-azzjonijiet korrettivi; 

- l-Awtorità ottimizzat is-sit web tagħha bil-għan li jkun aktar faċli għall-utent biex 

jikkonsultah u li tiffaċilita l-konsultazzjoni dwar aspetti importanti ta' xogħol 

xjentifiku, bħall-kompetenza xjentifika, il-ġbir ta' data, il-metodoloġiji ta' 

valutazzjoni tar-riskji, l-opinjonijiet dwar il-valutazzjoni tar-riskji u kif dawn 

jistgħu jaffettwaw liċ-ċittadini tal-Unjoni permezz ta' aċċess rapidu għal parir 

xjentifiku, artikli fir-rivisti jew l-aktar aħbarijiet reċenti; 

Ġestjoni baġitarja u finanzjarja 

3. Jikkonstata li l-isforzi għall-monitoraġġ tal-baġit matul is-sena finanzjarja 2013 

irriżultaw f'rata ta' implimentazzjoni baġitarja ta' 98,80 %, li tirrappreżenta tnaqqis 

minimu meta mqabbla mas-sena preċedenti (99,30 %), u li r-rata ta' eżekuzzjoni tal-

approprjazzjonijiet ta' pagament kienet għolja, jiġifieri 90,80 %; jieħu nota mir-Rapport 

Annwali tal-Awtorità 2013 (RAA) li fit-Titolu I (Persunal) u fit-Titolu II (Infrastruttura) 

il-baġit ġie eżegwit għal kollox, filwaqt li fit-Titolu III (Operazzjonijiet) ir-rata ta' 

eżekuzzjoni tlaħħaq is-96,99 %; 

4. Jaċċerta mir-RAA li l-livell tal-implimentazzjoni tal-baġit hija 1 % taħt l-objettiv 

inizjali u li l-livell ta' pagament globali jinsab 2 % taħt l-objettiv inizjali; jirrikonoxxi, 

madankollu, li l-isforzi għall-monitoraġġ tal-baġit matul is-sena finanzjarja 2013 

jibqgħu jikkontribwixxu għar-rata konsistentement għolja tal-implimentazzjoni tal-

baġit; 

Impenji u riporti 

5. Jieħu nota mir-RAA li l-approprjazzjonijiet impenjati riportati għall-2014 jammontaw 

għal EUR 6 431 431, li juri tnaqqis meta mqabbel mas-sena ta' qabel; jikkonstata li t-

tnaqqis huwa fil-biċċa l-kbira relatat maċ-ċentralizzazzjoni tal-pagamenti lill-esperti li 

wassal għal aktar effiċjenza fl-ipproċessar tal-pagamenti, kif ukoll li l-baġit operattiv 

tal-IT ma żdiedx bis-saħħa tat-trasferimenti minn oqsma oħra fi tmiem l-2013; 

6.  Jikkonstata li minkejja li r-riporti globali naqsu regolarment sa mill-2008 minn 23 % 

għal 11 % u r-rata ta' pagament żdiedet minn 73 % għal 91 %, jinħtieġ aktar titjib fil-

monitoraġġ tal-eżekuzzjoni tal-baġit sabiex iżomm il-livell tar-riporti f'konformità mal-

objettivi tal-eżekuzzjoni tal-baġit stabbiliti għall-attivitajiet operattivi; 

Trasferimenti 

7. Jikkonstata li l-livell ta' trasferimenti baqa' fil-limiti tar-regoli finanzjarji, hekk kif it-

trasferiment magħmul mit-Titolu I (Persunal) għat-Titolu II (Infrastruttura) ammonta 

għal EUR 418 965, li jirrappreżenta 4,7 % tat-Titolu II; jirrikonoxxi li dan it-

trasferiment irriżulta primarjament mir-rifjut min-naħa tal-Qorti tal-Ġustizzja tal-Unjoni 

Ewropea għall-proposta tal-Kummissjoni dwar l-indiċizzazzjoni tas-salarji fl-2011, li 

ppermetta lill-Awtorità tantiċipa l-ħlasijiet relatati mal-akkwist immobiljari u li tnaqqas 

l-pagamenti tal-imgħax; 

Proċeduri ta' akkwist u ta' reklutaġġ 



 

 

8.  Jinnota mill-kontijiet annwali tal-Awtorità li 93,45 % tal-karigi ppjanati ġew okkupati fi 

tmiem l-2013; jirrikonoxxi tnaqqis fir-rata ta' okkupazzjoni meta mqabbla mal-2012;  

Prevenzjoni u ġestjoni tal-kunflitti ta' interess u t-trasparenza 

9.  Jinnota mill-Awtorità li wara konsultazzjoni mas-sħab ewlenin fl-2014, hija rrevediet u 

eżaminat mill-ġdid b'mod parzjali r-regoli ta' implimentazzjoni tagħha rigward il-

Politika ta' Indipendenza dwar id-dikjarazzjonijiet tal-interessi; jiddispjaċih madankollu, 

li l-proċedura riveduta għall-iskrinjar tad-dikjarazzjonijiet tal-interessi annwali, speċjali 

u orali tal-membri tal-Kumitat Xjentifiku tal-Awtorità, tal-Bordijiet Xjentifiċi u tal-

Gruppi ta' Ħidma għadhom taħt l-awtorità tal-Kapijiet tal-Unità;  jikkostata, minkejja 

dan, li l-proċedura introduċiet il-kriterji li fuqhom huwa bbażat l-iskrinjar, kif ukoll ir-

rwol tal-uffiċjal tal-iskrinjar, li għandu jirrapporta minnufih kull possibbiltà ta' kunflitt 

ta' interess lill-uffiċjal tar-rapportar rispettiv; 

10.  Jiddispjaċih ħafna li l-lakuni ewlenin fir-regoli ta' implimentazzjoni tal-Awtorità ma 

ntemmux, minkejja dak ir-rieżami; jikkonstata b'mod partikolari l-fatt li l-valutazzjoni 

tal-interessi tax-xjenzati ssir b'referenza għall-mandat tal-bord minflok il-kompetenza 

tal-Awtorità, fejn din tal-aħħar tintuża bħala l-kamp ta' applikazzjoni għad-dikjarazzjoni 

ta' dawn l-interessi; 

11.  Iħeġġeġ lill-Awtorità tagħmel sforzi konkreti biex telimina din il-prattika arbitrarja 

possibbli mill-proċeduri interni tagħha sabiex tiżgura l-imparzjalità tal-Awtorità fir-

rigward tal-prevenzjoni u l-ġestjoni tal-kunflitti ta' interessi u biex telimina kull riskju; 

jesprimi d-diżappunt kbir tiegħu dwar il-prattika komuni tal-Awtorità li tapplika politika 

bi standards doppji fir-rigward tal-kunflitt ta' interess lejn esperti minn 

organizzazzjonijiet għas-sikurezza tal-ikel kuntrarju għall-politika applikata għall-

persunal l-ieħor; barra minn hekk, jistieden lill-Awtorità tadotta politika ta' "revolving 

door" sa tmiem Settembru 2015;  

12.  Jemmen li l-interessi finanzjarji b'mod partikolari għandhom jiġu ttrattati bl-akbar 

attenzjoni u li l-esperti għandhom jintalbu jiddikjaraw jekk l-attivitajiet tagħhom kinux 

remunerati jew le; jemmen li, jekk dan ikun il-każ, l-ammont għandu jiġi speċifikat; hu 

tal-opinjoni li l-prassi attwali ta' esperti li jagħmlu l-interessi tagħhom anonimi, 

pereżempju billi jużaw l-espressjoni "kumpanija privata", m'għandhiex tiġi aċċettata 

mill-Awtorità; 

13.  Jinnota bi tħassib id-deċiżjoni tal-Ombudsman Ewropew li tikkonkludi li l-Awtorità 

"għandha tirrevedi r-regoli tagħha dwar il-kunflitt ta' interess, u l-istruzzjonijiet u l-

forom relatati li tuża għad-dikjarazzjonijiet tal-interessi tagħha" biex "tiżgura li dawk l-

esperti li jaħdmu fl-akkademja jiddikkjaraw l-informazzjoni rilevanti kollha" tagħha; 

jappella lill-Awtorità jkollha xjenzati fuq il-bordijiet tagħha u l-gruppi ta' ħidma 

jiżvelaw l-arranġamenti finanzjarji bejn id-dipartimenti tal-universitajiet li jaħdmu 

għalihom u l-kumpaniji kummerċjali meta jaqgħu taħt il-kompetenza tal-Awtorità; 

14.  Jieħu nota tal-kjarifika tal-portata tal-kunflitti ta' interess b'definizzjonijiet ġodda, fir-

rigward, fost l-oħrajn, tal-obbligu li jiġi ddikjarat anke l-iċken interess ekonomiku jew 

il-prattika li tippermetti lill-interessi tal-esperti jibqgħu anonimi fuq bażi eċċezzjonali 

biss, esklussivament biex jiżgura konformità mar-regoli dwar il-protezzjoni tad-data;  

jiddispjaċih, madankollu, li d-definizzjoni ta' "interess" (kif stabbilita f'punt (a) tal-

Artikolu 2, paragrafu 2, tad-Deċiżjoni dwar id-Direttur Eżekuttiv tal-Awtorità dwar id-



 

 

Dikjarazzjonijiet tal-Interessi) lanqas ma tinkludi "kwalunkwe interess personali 

rilevanti, kemm ta' natura finanzjarja jew mhux, relazzjoni personali jew familjari, eċċ", 

kif stabbilit fil-linji gwida 2013 tal-Kummissjoni dwar il-prevenzjoni u l-ġestjoni tal-

kunflitti ta' interess fl-aġenziji deċentralizzati tal-UE;  

15.  Jinnota bi tħassib li r-regoli riveduti tal-Awtorità dwar id-dikjarazzjonijiet tal-interessi 

espliċitament jeskludu lill-esperti mill-organizzazzjonijiet għas-sikurezza tal-ikel 

maħtura mill-Istati Membri li jirċievu aktar minn 50 % tal-finanzjament tagħhom minn 

sorsi privati; 

16.  Jinnota mill-Awtorità li, wara li wieħed jingħata impjieg mill-Awtorità, japplika perjodu 

ta' preklużjoni ta' sentejn b'approċċ ibbażat fuq ir-riskju għal esperti impjegati mill-

industrija tal-ikel iżda mhux għall-forom kollha ta' kollaborazzjoni ma' kumpaniji li 

jaqgħu taħt il-kompetenza tal-Awtorità; itenni s-sejħa tiegħu li l-Awtorità għandha 

tapplika perjodu ta' preklużjoni ta' sentejn għall-interessi materjali kollha li għandhom 

x'jaqsmu mas-settur agroalimentari kummerċjali, inklużi l-finanzjament għar-riċerka, il-

kuntratti ta' konsulenza u l-pożizzjonijiet deċiżjonali fl-organizzazzjonjiet maħtufin 

mill-industrija; jappella lill-Awtorità tinforma lill-awtorità ta' kwittanza dwar ir-riżultati 

tal-valutazzjoni tal-impatt li għaddejja bħalissa rigward l-introduzzjoni ta' aktar perjodi 

ta' preklużjoni, li se ssir fil-qafas tar-reviżjoni tal-politika li jmiss, kif ukoll biex tinkludi 

fir-rapporti annwali tagħha l-miżuri meħuda għall-infurzar tal-perjodu ta' preklużjoni 

implimentat; jitlob li din il-valutazzjoni tal-impatt tuża, bħala l-ewwel indikatur, l-

indipendenza tal-Awtorità mis-setturi ekonomiċi li tirregola; 

 

17.  Jiddispjaċih ħafna li l-paragrafu 2 tal-Artikolu 1 tar-Regoli ta' Proċedura tal-Bord ta' 

Ġestjoni preveda proċedura tal-elezzjoni mhux trasparenti meta l-Bord ta' Ġestjoni 

jeleġġi l-President u l-Viċi Presidenti tiegħu b'vot sigriet, minkejja r-rakkomandazzjoni 

mill-aworità ta' kwittanza fl-2014; iħeġġeġ lill-Awtorità tbiddel din ir-regola, biex trendi 

kull vot trasparenti u responsabbli sa tmiem Settembru 2015 u biex toqgħod lura milli 

taħtar lil xi ħadd taħt il-proċedura sigrieta; 

18.  Jemmen li l-Awtorità għandha tagħti attenzjoni ulterjuri għall-opinjoni pubblika u 

timpenja kemm jista' jkun ruħha fi djalogu miftuħ u trasparenti; 

19.  Jawgura lill-Awtorità talli adottat ir-riproduċibilità tal-opinjonijiet xjentifiċi tagħha 

bħala objettiv politiku fi ħdan l-Inizjattiva Trasparenti tagħha; iħeġġiġha twettaq dawn 

l-impenji importanti ħafna, b'mod partikolari billi tipprovdi aċċess sħiħ u proattiv għas-

sett tad-data użat għal dawn l-opinjonijiet xjentifiċi; 

Kontrolli interni 

20. Jieħu nota mir-rapport tal-Qorti li l-biċċa l-kbira tal-Istandards ta' Kontroll Intern (ICS) 

ġew sodisfatti skont l-awtovalutazzjoni tal-Awtorità li twettaq fl-2012 u l-2013; jinnota 

bi tħassib li l-ICS 4 ("Valutazzjoni u żvilupp tal-persunal") u ICS 11 ("Ġestjoni tad-

dokumenti") ma ġewx sodisfatti fil-mument meta l-Qorti għamlet l-awditu, u jistieden 

lill-Awtorità tinforma lill-awtorità ta' kwittanza dwar l-implimentazzjoni tal-ICS 4 u l-

ICS 11; 

21. Jinnota bi tħassib li l-programm ta' ħidma annwali tal-Awtorità ma fihx biżżejjed 

dettalji dwar l-akkwisti u l-għotjiet ippjanati biex isostnu deċiżjonijiet ta' finanzjament 

skont l-Artikolu 64 tar-Regoli ta' Implimentazzjoni tar-Regolament Finanzjarju tagħha; 



 

 

jistieden lill-Awtorità tirrimedja dan in-nuqqas, billi tinkludi tali dettalji li jippermettu li 

jsir monitoraġġ aktar effikaċi tal-akkwisti u l-għotjiet; 

Awditjar intern 

22. Jikkonstata li s-Servizz tal-Awditjar Intern (IAS) tal-Kummissjoni wettaq valutazzjoni 

tar-riskji kompluta fl-2013, li rriżulta fi Pjan Strateġiku għall-Awditjar Intern għall-

Awtorità li jelenka t-temi proposti għall-awditjar għall-2014-2016, u segwa l-

implimentazzjoni tar-rakkomandazzjonijiet bikrija tiegħu;  

23.  Jiddispjaċih li matul din il-valutazzjoni tar-riskji, ċerti proċessi b'riskji inerenti għoljin 

ġew identifikati mill-IAS, b'kontrolli vvalutati kienu assenti jew insuffiċjenti; 

jirrikonoxxi li l-Awtorità ħejjiet pjan ta' azzjoni mmirat li jindirizza dawn in-nuqqasijiet, 

li se jingħataw segwitu mill-IAS matul l-eżerċizzju approfondit ta' valutazzjoni tar-

riskju li jmiss; jistieden lill-Awtorità tinforma lill-awtorità ta' kwittanza dwar aktar 

riżultati fir-rigward tal-implimentazzjoni tal-azzjonijiet korrettivi; 

24.  Jiddispjaċih li l-implimentazzjoni tal-ħames rakkomandazzjonijiet preċedenti min-naħa 

tal-IAS immarkati bħala "Importanti ħafna" ġiet ittardjata f'terminu ta' skadenzi definiti 

mill-Awtorità fil-pjanijiet ta' azzjoni oriġinali tagħha; iqisha partikolarment 

inaċċettabbli li l-implimentazzjoni tar-rakkomandazzjonijiet dwar il-ġestjoni tas-sigurtà 

tal-informazzjoni ddewmet b'akar minn 36 xahar, li rriżultat fil-possibbiltà ta' aċċess 

għal informazzjoni kunfidenzjali b'mod mhux awtorizzat jew ta' divulgazzjoni ta' 

informazzjoni mingħajr approvazzjoni minn qabel; jistieden lill-Awtorità tinforma lill-

awtorità ta' kwittanza dwar ir-raġunijiet għad-dewmien u timplimenta b'urġenza 

azzjonijiet korrettivi; 

Kummenti oħra 

25.  Jinnota bi tħassib li l-Awtorità tuża grupp ta' servizzi tat-trasport għall-ivjaġġar għal u 

mill-ajruport, li sewa' EUR 918 668 fl-2013; iħeġġeġ lill-Awtorità ssib alternattiva inqas 

għalja għal dan l-iskop; 

26.  Jilqa' l-miżuri eżemplari meħuda mill-Awtorità fir-rigward tas-soluzzjonijiet 

kosteffikaċi u li jirrispettaw l-ambjent għall-binjiet tagħha; iħeġġeġ lill-Awtorità 

tkompli b'din il-prassi tajba; 

27.  Jistieden lill-Awtorità biex, fil-komunikazzjonijiet interni u esterni futuri tagħha, 

tagħmilha ċara li tirċievi fondi li jitqiegħdu għad-dispożizzjoni mill-baġit tal-Unjoni 

(sussidju tal-Unjoni) u mhux minn sussidju tal-Kummissjoni; 

28.  Huwa partikolarment konxju tal-interess pubbliku fil-proċess tat-teħid ta' deċiżjonijiet fi 

ħdan l-Awtorità, li jsir skont ir-rwol u r-responsabbiltajiet ġuridiċi tagħha; jikkonstata li 

l-Awtorità ddedikat 74 % tar-riżorsi umani tagħha għal attivitajiet xjentifiċi, 

evalwazzjoni u ġbir ta' data u li dan jirrappreżenta żieda żgħira ħafna meta mqabbla 

mal-2012; iħeġġeġ lill-Awtorità tagħmel aktar progress f'din id-direzzjoni; 

 



 

 

 

o 

29.  Jirreferi, fir-rigward tal-kummenti l-oħrajn li jakkumpanjaw id-deċiżjoni tiegħu dwar il-

kwittanza, li huma ta' natura orizzontali, għar-riżoluzzjoni tiegħu tad-29 ta' April 20151 

dwar il-prestazzjoni, il-ġestjoni finanzjarja u l-kontroll tal-aġenziji. 

 

                                                 
1  Testi adottati ta' din id-data, P8_TA(2015)0130. 


